
Procesverbal  

Nga mbledhja e 2-të e Bordit Ekzekutiv të FPPK-së e mbajtur me 09.06.2026 me fillim nga ora 

17:00 në zyre e takimeve në Hotel Marriot.  

Në mbledhje ishin prezent: Nehat Çitaku, Ardian Lamaxhema, Shega Hashani, Besim Hajdari, 

Gani Pireva, Jahja Termkolli, Nita Baymak, Riana Rifati Canhasi dhe Sheremet Hoti. 

Mungoi me arsye: Bjondina Hasani  

Prezent ishte edhe Sekretari i Përgjithshëm, Fadil Luta, i cili u caktua të mbajë procesverbalin e 

takimit.  

Mbledhjen e udhëhoqi Kryetari, Nehat Çitaku, i cili në fillim i përshëndeti të pranishmit duke u 

uruar mirëseardhje në mbledhje e dytë të BE, që nga tani e tutje do i mbajmë në Hotel Marriot në 

kuadër të marrëveshjes së sponzorizimit për federatën. Kryetari tutje e hapi mbledhjen pasi u 

konfirmua kuorumi, Kryetari propozoi rendin e ditës, i cili u miratua njëzëri nga Bordi Ekzekutiv: 

 

RENDI I DITËS 

1. Aprovimi i procesverbalit nga mbledhja e kaluar 

2. Aktivitetet ndërmjet dy mbledhjeve 

3. Shqyrtimi i raporteve nga WTT Youth Contender & Feeder Prishtina 2026 

4. Shqyrtimi i raporteve nga BTTU U11 & U13 Albena, BULGARI 2026 

5. Kampionati Evropian per te Rinj - EYC Gondomar PORTUGALI 2026 

6. Kampionati Ballkanik per te Rinj BTTU (U15 & U19) Elbasan, SHQIPERI 2026 

7. Eurotalents Selection Camp I Havirov 2026, Czech Republic, 14–20 Qershor 2026. 

8. MTTU “International Transalpine Trophy – XXXIV Edition & Mediterranean Cup 2026 – 

V Edition”, Bardonecchia (Turin), Itali, 7–9 gusht 2026. 

9. Lojërat Mesdhetare Taranto 2026, 23 08 – 03 09 2026 në Taranto, Itali. 

10. Organizimi i aktiviteve vendore sipas Kalendarit 2026: Turneu Dita e Qlirimit te Prizrenit, Turneu 

per te rinj Dita e Qlirimit, Turneu Memorial “Dr Fatmir Fazlija” 

11. Komisioni i Trajnerëve dhe Komisioni i Gjyqtarëve. 

12. Te ndryshme; 

Pika 1 

Aprovimi i procesverbalit nga mbledhja e kaluar 

Kryetari informoi të pranishmit se procesverbali i mbledhjes së kaluar është dërguar me kohë për 

aprovim e pastaj u është shpërndarë klubeve, por si procedurë është vendos si pikë e rendit të ditës 

për aprovim formal, Pas diskutimeve të zhvilluara nga të pranishmit, unanimisht u mor ky: 

VENDIM 

I. Aprovohet procesverbali nga mbledhja e kaluar 

 

Pika 2. 
Vendimet përmes viberit dhe Aktivitetet ndërmjet dy mbledhjeve 

Kryetari informoi të pranishmit se ndërmjet dy mbledhjeve kemi pas mjaft aktivitete për të cilat 

jeni njoftuar rregullisht përmes grupit të viberit, megjithatë një përmbledhje, nga 15 prillit kemi 

marrë detyrën, kemi pas vështirësi të ndryshme siç ka qenë certifikimi i kuvendit, pastaj takime të 

ndryshme në MSR lidhur me mbylljen e WTT të 2025 që ka rezultuar se nuk ka qenë i mbyllur, 

kemi pas aktivitete për të vazhduar punët e federatës, e në të njëjtën kohë na është dashur të 

merremi me organizim të WTT 2026 e po ashtu edhe me aktivitetin për të rinj BTTU U11. E për 

të gjitha ju kemi njoftuar edhe përmes viberit.  

Gjatë kësaj periudhe në grupin e viberit janë marrë këto vendime: 

1. 21 prill 2026, vendimi për hapjen e konkursit në superpunë për një zyrtar të marketingut 

2. 24 prill 2026, vendimi për angazhimin e Tick Media për të kryer punët e dizajnit, 

fotografimit dhe video për wtt, sipas ofertës së dërguar dhe ofertës për sponzorizim. 

3. 28 prill 2026, vendimi për aprovimin e listës për pjesëmarrje në BTTU U11 & U13 në 

Albena, Bullgari 

4. 29 prill 2026, vendimi për mosorganizimin e kampit të dytë të paraparë për 08-11 maj 

2025, pasi buxheti i paraparë për këtë kamp është shpenzuar në kampin e parë.  

5. 30 prill 2026, vendimi për punësimin e Elvira Elezit dhe Olta Grajqevcit në pozitën 

zyrtare për media dhe marketing përmes superpunës 

6. 1 maj 2026, njoftimi për marrëveshjen për sponzorizim me Hotel Marriot 

7. 5 maj 2026, njoftimi për marrëveshjen për sponzorizim me Metal Kosova 

8. 10 maj 2026, njoftimi për nënshkrimin e memorandumit për vitin 2026 

9. 13 maj 2026, njoftimi se është humbur TM4 2025  

10. 13 maj 2026, njoftimi për marrëveshjen për sponzorizim me eConnect 

11. 13 maj 2026, njoftimi për donacionin e pranuar nga Star Tech 

12. 14 maj 2026, njoftim për donacionin nga kompania 2U 

13. 16 maj 2026, vendimi për ndërrimin e delegatit për BTTU U11 & U13, në vend të 

Sheremet Hotit u caktua Ridvan Hashani, i cili do të shërbejë edhe si trajner. 

14. 18 maj 2026, njoftimi për mbulimin e shpenzimeve të shtypit dhe sallës nga Komuna e 

Prishtinës për aktivitetin e WTT-së 

15. 22 maj 2026, njoftimi për nënshkrimin e memorandumit për WTT 2026 

16. 1 qershor 2026, vendimi për shtyrjen e turneut dita e çlirimit për 21 qershor 2026 

17. 2 qershor 2026, vendimi për pjesëmarrësit në EYC sipas listës së propozuar nga drejtori 

dhe mundësive buxhetore.  

Pika 3 

Shqyrtimi i raporteve nga WTT Youth Contender & Feeder Prishtina 2026 

Kryetari informoi të pranishmit për përmbylljen me sukses të dy eventeve të WTT-së, të cilat janë 

vlerësuar në nivelin më të lartë nga organet kryesore të WTT-së, zyrtarët e pranishëm, si dhe nga 

trajnerët dhe sportistët pjesëmarrës. Organizimi është cilësuar shembullor, me theks të veçantë tek 

ushqimi dhe shërbimi i ofruar në Hotel Marriott, duke u krahasuar madje edhe me standardet e 

kampionatit botëror të mbajtur në Angli. 

Kryetari shtoi se, megjithëse janë hasur vështirësi në përmbushjen e kritereve, ato janë tejkaluar 

falë përvojës së fituar nga organizimet e mëparshme. Ai njoftoi gjithashtu se nga Sekretari, i cili 

ka ushtruar rolin e Drejtorit të projektit, është pranuar pasqyra financiare e aktivitetit, e cila 

përfshin krahasime me vitet 2025 dhe 2024. Sekretari prezantoi të hyrat dhe shpenzimet, duke bërë 

krahasimet përkatëse. 

Po ashtu, Kryetari informoi se nga Drejtori i përfaqësueses është pranuar raporti për paraqitjen e 

sportistëve tanë në WTT, ku veçanërisht kanë shkëlqyer vajzat e grupmoshës U11, duke zënë 

vendin e parë dhe vendin e tretë. 

Pas diskutimeve mbi mangësitë e evidentuara te reprezentuesit, si dhe mbi mundësinë e 

shpërblimeve për sportistët që kanë arritur rezultate të larta, Bordi unanimisht mori këtë: 

VENDIM 

1. Organizimi i WTT-së konstatohet i suksesshëm dhe në nivelin më të lartë të mundshëm. 

2. Miratohen pasqyrat financiare për WTT-në. 

3. Miratohet raporti i Drejtorit të përfaqësueses me vërejtje. 

4. Ndaj sportistëve që kanë munguar në WTT të ndërmerren masat e parapara me rregullore. 

5. Sportistët e FPPK-së në të ardhmen të jenë të unifikuar në veshje. 

6. Të hartohen kriteret për shpërblimin e sportistëve që arrijnë medalje ndërkombëtare. 

7. Sportistet Zana Bllaca dhe Erina Vranovci, së bashku me trajnerët e tyre, të mbulohen për 

pjesëmarrjen në kampin prestigjioz në Strasburg; nëse ka mundësi, të dërgohen edhe në 

kampin në Havirov.. 

 

Pika 4 

Shqyrtimi i raporteve nga BTTU U11 & U13 Albena, BULGARI 2026 

Kryetari informoi të pranishmit për aktivitetin e BTTU U11 & U13, ku është arritur një rezultat i 

rëndësishëm nga vajzat e grupmoshës U11, të cilat zënë vendin e 5-të. Për më shumë, ai lexoi para 

të pranishmëve raportin e Drejtorit të përfaqësueses. 

Në diskutim u përfshinë të gjithë anëtarët e Bordit. Pas shqyrtimit dhe debatit, me shumicë votash 

(një kundër), u mor ky: 

VENDIM 

1. Raporti i Drejtorit miratohet me vërejtje. 

2. Drejtori i përfaqësueses dhe Udhëheqësi i rrugës të konsultohen bashkërisht për 

harmonizimin e raportit, në mënyrë që të paraqitet një pasqyrë e unifikuar dhe e saktë. 

3. Të verifikohet gjendja e dresave të përfaqësueses.  

Pika 5.  

Kampionati Evropian per te Rinj - EYC Gondomar PORTUGALI 2026 

Kryetari informoi të pranishmit se, sipas vendimit të marrë përmes komunikimit në Viber, është 

bërë paraqitja e dy sportistëve të renditur të parët nga Drejtori i përfaqësueses (Andis Qeku dhe 

Akil Mahmuti), si dhe e Drejtorit në cilësinë e trajnerit. Po ashtu, është paraqitur edhe Ardian 

Lamaxhema në cilësinë e delegatit. 

Kjo pikë u shoqërua me diskutime të gjata dhe të detajuara nga anëtarët e Bordit. Pas diskutimeve 

të zhvilluara nga të pranishmit, unanimisht u mor ky: 

VENDIM 

1. Sportistëve të propozuar nga Drejtori i përfaqësueses, të cilët për shkak të kufizimeve 

buxhetore nuk është e mundur të dërgohen nga federata, t’u jepet mundësia të aplikojnë 

për pjesëmarrje me vetëfinancim.  

2. Sekretari të kërkojë nga ETTU mundësinë e përfshirjes së sportistëve që shprehin dëshirën 

për pjesëmarrje me vetëfinancim, afati i së cilës të jetë deri nesër, 10 qershor 2026, ora 

20:00. 

 

Pika 6.  
Kampionati Ballkanik per te Rinj BTTU (U15 & U19) Elbasan, SHQIPERI 2026 

Kryetari informoi të pranishmit për listën e propozuar nga Drejtori i përfaqësueses, si dhe për 

buxhetin e përgatitur për këtë aktivitet nga Sekretari. Pas diskutimeve, Bordi unanimisht mori këtë:  

VENDIM 

1. Në Kampionatin Ballkanik në Elbasan të marrë pjesë përfaqësuesja e Kosovës me 4 

ekipe, secili me numrin minimal të sportistëve të nevojshëm për ekip.  

2. Kosovën në këtë aktivitet do e përfaqësojnë: 
1.  Andis Qeku M  U19 

2.  Akli Mahmuti M  U19 

3.  Ibrahim Maloku M  U19 

4.  Rejan Krasniqi M  U15 

5.  Olti Behluli M  U15 

6.  Taibe Ruli F  U19 

7.  Anisa Domaniku F  U19 

8.  Jona Hashani F  U19 

9.  Zana Bllaca F  U15 

10.  Lira Hashani F  U15 

11.  Naser Hasani M Trajner U15 F 

12.  Fitim Krasniqi M Trajner U15 M 

13.  Anda Qeku F Trajner U19 F&M 

14.  Besim Hajdari M Delegat 

Pika 7.  
Eurotalents Selection Camp I Havirov 2026, Czech Republic, 14–20 Qershor 2026 

Kryetari informoi të pranishmit se afati për paraqitjen në këtë kamp ka qenë deri më 30 maj 2026. 

Për shkak të angazhimeve me organizimin e WTT-së, vendimmarrja dhe paraqitja nuk janë 

realizuar në kohë. Megjithatë, u theksua se ia vlen të tentohet pjesëmarrja e katër sportistëve më 

të mirë të grupmoshës U12: 

Pas diskutimeve, Bordi unanimisht mori këtë:  

 VENDIM 

1. Të kërkohet nga ETTU përfshirja në kamp e sportistëve: 

• Zana Bllaca me trajnerin e saj 

• Erina Vranovci 

• Donat Makolli me shoqërues 

• Arjan Krasniqi 

2. Në rast se trajneri i Zanes nuk mund të marrë pjesë, si trajner të shkoj trajneri i Erinës 

/ Arjanit.  

 

Pika 8.  
MTTU “International Transalpine Trophy – XXXIV Edition & Mediterranean Cup 2026 – 

V Edition”, Bardonecchia (Turin), Itali, 7–9 gusht 2026. 

Kryetari informoi të pranishmit se për këtë aktivitet të kategorisë U12 është pranuar email zyrtar 

për dërgimin e emrave të sportistëve pjesëmarrës. Ai shtoi se në të njëjtin vend, nga 4 deri më 6 

gusht 2026, do të organizohet edhe një kamp përgatitor.  

Pas diskutimeve, Bordi unanimisht mori këtë: 

 VENDIM 

1. Sportistët që do të përfaqësojnë Kosovën në këtë aktivitet janë: 

• Zana Bllaca me trajnerin e saj 

• Denat Makolli me shoqëruesin e tij 

2. Sportistët që dëshirojnë të marrin pjesë me vetëfinancim në këtë aktivitet të paraqiten 

deri më 15 qershor: 

 

Pika 9.  
Lojërat Mesdhetare Taranto 2026, 23 08 – 03 09 2026 në Taranto, Itali. 

Kryetari informoi të pranishmit se Kosovën në këtë aktivitet të KOK-ut do e përfaqësojnë Shega 

Hashani dhe Kreshnik Mahmuti, trajner Ridvan Hashani dhe Rifat Rifati. E po ashtu është 

përzgjedhur nga ITTF edhe Naim Azemi si gjyqtar.  

Kryetari shtoi se ka kërkuar nga KOK përfshirjen e tij në delegacion pasi është rizgjedhur në 

pozitën e vicepresident të MTTU-së, si përgatitje për Lojërat Mesdhetare që do të mbahen në 

Kosovë në vitin 2030. Megjithatë, është marrë përgjigje përmes telefonit ku jam njoftuar numri i 

delegacionit është i plotësuar por ai të shkoj në vend të njërit trajner, të cilën Kryetari e ka refuzuar 

kategorikisht. Për këtë arsye, Kryetari informoi se do të kërkoj nga MTTU-ja të i dërgohet ftesë, e 

nëse e pranon të shkoj për vizitë disa ditë. 

Pika 10.  
Organizimi i aktiviteve vendore sipas Kalendarit 2026: Turneu Dita e Qlirimit te Prizrenit, 

Turneu per te rinj Dita e Qlirimit, Turneu Memorial “Dr Fatmir Fazlija” 

Kryetari informoi të pranishmit se janë bërë disa ndryshime në kalendar, si zhvendosja e BTTU të 

seniorve në shtator, e pastaj edhe zhvendosja e ditës së Çlirimit, mos zhvillimi i turneut Lidhja e 

Prizrenit, të cilat duhet të reflektohen në Kalendar e të bëhen publike në web të FPPK-së.  

Kryetari informoi gjithashtu për turneun memorial “Dr. Fatmir Fazlija”, duke njoftuar se klubi 

organizator ka deklaruar se nuk është në gjendje ta realizojë aktivitetin. Për këtë arsye, u propozua 

që organizimi të mbulohet nga Federata, përfshirë edhe ndërrimin e dritave në sallë. Klubet do të 

tentojnë të sigurojnë sponsorë për mbulimin e ushqimit. 

Pas diskutimeve, Bordi unanimisht mori këtë: 

 VENDIM 

1. Shpenzimet e turneut memorial “Dr. Fatmir Fazlija” të mbulohen nga Federata. 

2. Kalendari i përmirësuar të publikohet në faqen zyrtare të FPPK-së. 

 

Pika 11. 
Komisioni i Trajnerëve dhe Komisioni i Gjyqtarëve. 

Kryetari informoi të pranishmit për takimin e zhvilluar me Komisionin e Gjyqtarëve, nga ta është 

kërkuar të dërgohej një propozim për përmirësimin e gjendjes, por deri më tani ky raport nuk është 

pranuar. 

Ai theksoi gjithashtu se është e domosdoshme të emërohen trajnerët e përfaqësueses për meshkuj 

dhe femra, ashtu siç ishte diskutuar edhe në Kuvendin e Punës. 

Pas diskutimeve, Bordi me shumicë të votave (dy abstenime) mori këtë: 

VENDIM 

1. Komisioni i gjyqtarëve të dërgojnë raportin dhe propozimin për përmirësim deri më 15 

qershor. 

2. Trajner për meshkuj caktohet Rifat Rifati ndërsa trajner për femra Ridvan Hashani 

3. Forma e mëditjes për trajnerët do të caktohet gjatë rishikimit të buxhetit. 

 

Pika 12. 

te ndryshme 

Kryetari informoi të pranishmit se nesër është paraparë një takim i bordit të BTTU-së në Serbi në 

të cilin do të marrë pjesë si nënkryetar i Bordit ekzekutiv të BTTU-së.  

 

Mbledhja përfundoj në ora 21:50 

Procesmbajtës                                                                     Kryesuesi i mbledhjes 

 Fadil Luta          Nehat Çitaku                

 


